
E Rut

Le Elimelechoskeri famelija andro Moab

1 Andre oda casos, sar lidZanas o sudci e
Judsko phuv, avla bari bokh. Akor jekh manus

ila peskera rommna the peskere duje Chaven
a gela het andral o Betlehem te beSel andre
Moabiko phuv sar cudzincos % a ode achila te
dzivel. Ov pes viCinelas Elimelech a sas andral
e fajta Efrat andral o Judsko foros Betlehem.
Leskeri romiii pes viCinelas Noemi a leskere duj
Chave pes viCinenas Machlon the Kiljon.

3 Palis o Elimelech mula a leskeri rommi e
Noemi achila korkori peskere duje Chavenca.

4 On peske ile romnen Moabcfanken la Orpa the
la Rut. Paloda ode beSenas vaj deS bers > a
palis sodujdZene o Machlon the o Kiljon mule a
e Noemi achila korkori bi o ¢chave the bi o rom.

E Rut the e Noemi dZan pale andro Betlehem

6 Akor e Noemi peske phenda, hoj dZala het
peskere borijenca andral e Moabiko phuv, bo pes
doSunda, hoj o RAJ pes pale visarda ke peskere
manuSa a dina len maro. 7 Avke peskere duje
borijenca odgela andral e Moabiko phuv, kaj
beSenas, a dZzanas pale le dromeha andre Judsko
phuv.

8 Palis phenda e Noemi peskere duje borijenge:
“DZan soduj dZemna pale khere ke peskere daja.
Mi el o RA]J jileskero ke tumende avke, sar tumen
sanas ke ma the ke tumare roma, save imar

mule. 9 Mi del tumenge o RAJ, hoj peske te
arakhen romen, a mi el tumenge mistes andre
ola khera!”

Ale sar len Cumidla, chudle igen zorales te
rovel. 10 On phende lake: “Na! Amen dZas tuha
ke tiro narodos!”

11 Ale e Noemi phenda: “DzZan pale, ¢hajale

mire! Soske manca avena? Gondolinen tu-
menge, hoj mek man Saj el buter chave, save

ena tumare roma? 12 DZan pale, ¢hajale mire,
me imar som igen phuri. Nasti imar dZivav le
romeha! A te oda ulahas avke, hoj gelomas
pale romeste mek kadi rat a ulahas man chave,

13 ¢i tumen uZardanas, medik barilehas avri?
Soske pes majindanas te zlikerel, hoj te na dzan

pale romeste? Na, Chajale mire! Miri dukh hin
bareder sar tumari, bo o RAJ pre ma domukel
baro pharipen.”

14 No on chudle pale te rovel. Palis e Orpa
Cumidla la sasa a visarda pes pale, ale e Rut
achila pas late.

15 Akor e Noemi phenda: “Dikh, e Orpa gela
pale ke peskere manuSa the ke peskere devla.
Dza the tu pal late!”

16 Ale e Rut phenda: “PreaCh imar mange
te vakerel, hoj tut te omukav a te dZav tutar
het! Kaj tu dZaha, ode the me dzava, a Kkaj

tu beSeha, ode the me beSava. Tiro narodos
ela miro narodos a tiro Del ela the miro Del.
17 Ode, kaj mereha tu, kamav the me te merel

a ode kamav te el parundi. Mi potrestinel man
zorales o RAJ, te domukava, hoj man tutar te

odlel vareso! Ca o meriben man tutar $aj odlel.”

18 Sar dikhla e Noemi, hoj e Rut laha the avke
kamelas te dZzal, preachila la te prevakerel.

19 Avke dZanas jekhetane dzi ko foros Betle-
hem. Sar dogele andro Betlehem, savore manusa

andral oda foros avle ke lende a o dZuvla
phucenas: “Hin oda CaCes e Noemi?”

20 “Ma vi¢inen man imar Noemi,” phenda
lenge. “Viinen man Mara®! Bo o Nekzo-
raleder Del kerda miro dZivipen dukhado. 21 Sar
odgelom adarik, sas man savoro, ale o RA] man
anda pale a kerda, hoj akana man nane nic.
Soske man majindanas te vicinel Noemif, te o
Nekzoraleder Del pes mandar visarda a domukla
pre ma e bibach?”

22 Avke avla pale e Noemi andral e Moabiko
phuv peskera boraha, savi sas MoabCanka. An-
dro Betlehem doavle akor, sar pes majinda te
skidel upre o jaCmenis.

2

E Rut pre Boaziskeri mala

1 Sas jekh angluno murs, savo sas barvalo,
a viCinelas pes Boaz. Ov sas famelija la Noe-
makere romeske, le Elimelechoske.

2 E Moabcanka e Rut phenda la Noemake:
“Muk man te dzal pre mala te skidel upre o
jaCmenis pal varekaste, savo mange domukela.”

E Noemi lake odphenda: “DZa, Chaje miri!”
3 Avke e Rut gela pre mala ke ola, ko kiden upre
o klasi. No achila pes, hoj chudla te kidel pre odi

* 1:20 Oda hin: kirko T 1:21 Oda hin: bachtali

sera la malakeri, so sas le Boaziskeri, savo sas e
famelija le Elimelechoske.

4 Akor avla o Boaz andral o Betlehem a phenda
peskere manuSenge: “O RAJ tumenca!”

A on odphende: “O RAJ tut mi poZehninel!”

> O Boaz pes phucla olestar, savo lidzalas le
robotniken: “Kaskeri hini kadi terni dzuvli?”
6 0da sluhas odphenda: “Kadi dZuvli hifii andral
e Moabiko phuv, odi, savi avla pale la Noemaha.
7Mangla man, Ci Saj skidel upre o klasi, so achila
pal o manuS$a, save kerenas pre mala. Avla sig
tosara a akorestar achelas pro pindre a kerelas.

Ca sikra peske besla tel e streskica.”

8 Akor prevakerda o Boaz ke Rut: “Sun man,
Chaje miri! Ma dZa te kidel upre o klasi pre aver
mala, ani ma dZa adarik het. Ale liker tut mire
sluZobnickendar. 9 Dikh, pre savi mala keren,
a dZa pal lende. Phendom mire sluhenge, hoj
tuke te na kerel ni¢ nalacho. Te aveha smedno,
dza pa$ o dzbani, so pherarde o sluhi, a pi ole
panestar.”

10 Akor e Rut bandila le mujeha pre phuv
anglal leste a phenda leske: “Soske sal ke ma
ajso lacho a zaaChes tut vaS ma, te me som
cudzinka?”

110 Boaz odphenda: “Phende mange sa avri,
so kerdal prekal tiri sasuj: Sar tuke mula o rom
a sar omuklal le dades the la da the e phuv
tire narodoskeri a gelal maSkar o manusa, saven
mek na prindZarehas. 12 Va$ oda, so tu kerdal,
mi pozehninel tut o RAJ, o Del le Izraeloskero. Mi
del tut baro pociniben o RA]J, ke savo tut avlal te
garuvel.”

13 «palikerav tuke, rajeja miro, hoj sal
ke mande lachejileskero,” odphenda leske.
“Hazdnal man upre oleha, hoj manca avke
Sukares vakeres, choc te na som ani jekh tire
sluzobnickendar.”

14 Sar pes imar dzZalas te chal, o Boaz lake
phenda: “Av te chal amenca. Le peske o kotor le
marestar a mocin les andre omacka.” Palis peske
besla pas leskere mursa a o Boaz la dina peko div.
Oj chalas, medik na Calila —a mek lake the achila.
15 palis ustila a gela pale te kidel upre o Kklasi.
O Boaz le sluhenge phenda: “Ma zaachaven la,
choc te kamela te kidel upre o klasi maSkar o
snopi. 16 A cirden o klasi pal o snopi a ¢hiven
len pre phuv, hoj peske oj te kidel. Ma keren pre
late vika.”

17 E Rut kidelas o klasi dZi raCi a sar len
zuzarelas, kidla upre vaj deS kili jaCmenis.
18 Akor gela andro foros te sikavel la sasake, keci
kidla upre. Dina la the le chabenestar, so lake
achila.

19 E sasuj latar phucla: “Khatar kada kidlal?
Pre savi mala kerehas buci? Mi el bachtalo oda,
ko sas ajso lacho ke tu!”

Avke e Rut phenda avri la sasake, ke kaste
kerelas buli, a phenda: “Oda murs, ke savo
keravas adadZives buci, pes vi€inel Boaz.”

20 Akor e Noemi phenda peskera borake: “O
RAJ, savo na bisterel ani pro dZide, ani pro mule,
mi poZehninel le Boaz!” A mek phenda: “Oda
murs hino amenge famelija — ov hin jekh olendar,
savo majinel te aChel paS amende a te cinel avri
amaro dedictvos.”

21Palis e Rut lake phenda: “O Boaz mange mek
phenda, hoj Saj man likerav leskere sluhendar,
medik na kidena upre savoro, so hin leskero.”

22 E Noemi phenda peskera borake: “MiStes
hin, ¢haje miri, hoj Saj kides le sluzobnickenca
pre leskeri mala, bo ode tuke niko na kerela nic
nalacho.”

23 Avke pes e Rut likerelas paS o Boaziskere
sluZzobniicki, medik na preachile te kidel upre o
jaCmenis a palis the o Zuzodiv. Calo kada ¢asos
beSelas ke peskeri sasuj.

3

E Noemi del godi la Rut

1 Jekh dzZives lake phenda e sasuj Noemi:
“Chaje miri, imar hin ¢asos, hoj tuke te rodav
varesavo kher, hoj tuke te el miStes. 2 Dikh,
oda Boaz, saveskere Chajenca salas, hin amari
famelija. O Boaz dZal adi rat pre mala te prekidel
o0 ja¢menis. 3 Sun, so kereha akana! Thov (omor)
tut a muk pre peste parfumos. Uri pre peste
nekfeder gada a palis dZa ode, kaj pes prekidel
0 jaCmenis paS e mala. Ale le Boaziske tut na
de te dikhel, medik na preacChela te chal the
te pijel! 4 Sar ov dzala te paslol, dodzZan tut,
kaj paslol. DZa a oduchar leske e lepeda pal o
pindre a pasSluv peske pa$ leskere pindre. Ov
tuke phenela, so palis te kerel.”

5 E Rut lake odphenda: “Kerava savoro, so
mange phendal.” 6 Akor gela pre mala a kerda
savoro, so lake phenda e sasuj Noemi.

7 Sar o Boaz chala the pila, sas andre lachi
dzeka. Ode, kaj sas o jaCmenis pre kopa, gela
peske te paslol. Akor e Rut cichones dZalas ke
leste, oducharda e lepeda pal leskere pindre a
paslila peske ode. 8 Pal jepa$ rat pes prekerda
0 Boaz a sar pes obdikhla, jekhvareste dikhla te
paslol pas peskere pindre varesava dZuvla.

9 Qv latar phucla: “Ko tu sal?”

“Me som tiri sluzka e Rut,” odphenda leske.
“VaSoda, hoj mange sal famelija, so mange hin
igen paSes, a hin tut pravos man te cinel avri,
mangav tut, ochranin man”™.”

10 Qv lake odphenda: “Chaje miri, o RAJ tut
mi poZehninel. Akana presikadal mek bareder
paciv sar odi paciv, so presikadal tira sasake.
Bo na gelal ko terne chave, ani ko Core ani
ko barvale. 11 Akana tut ma dara, ¢haje miri!
Kerava tuke savoro, so mangehas. Bo savore
manusa, save beSen andre kada foros, dZanen,
hoj sal lac¢hi dZzuvli. 12 Hin oda ¢acipen, hoj som
la famelijatar, so tut majinel te cinel avri. Ale
mek hin aver manus, savo hin paSeder famelija,

sar som me. 13 Adi rat ach te sovel ade. Tosara
dikhaha, ¢i oda manus tut kamela te cinel avri.
Te kamela, mi kerel oda. Ale te na kamela, dav
tut lav, avke sar o RAJ dzivel, hoj kerava oda me.

Pasluv tuke ade dzi tosara.” _
14 Avke e Rut paSlolas pa$ leskere pindre

dzi tosara. Ustila tosara mek sigeder, sar
vidnisalolas, bo o Boaz phenda: “Niko pes te na
dodzanel, hoj e dzuvli sas raci pre mala.”

* 39 E Hebrejiko ¢hib: Rozker pre ma o agor tire plastostar.

15 A mek phenda: “An o plastos, so hin pre tu,
a liker les.” Oj les likerelas a o Boaz andre chida
vaj bis (20) kili ja¢menis a thoda lake pro dumo.
Palis gela pale andro foros.

16 Sar e Rut avla ke sasuj, oj latar phucla: “Sar
tuke dzal, ¢haje miri?”

Avke lake sa vakerda avri, so prekal late o Boaz
kerda, 17 a mek phenda: “Kala bi$ kili man dina
a phenda mange: ‘Nasti dZas het ¢a avke ke tiri
sasuj bijal nisoste.” ”

18 palis e Noemi phenda: “Chaje miri, akana
mek liker avri, medik tut na dodZaneha, sar oda
savoro doperela. Bo na ela les smirom, medik na
dokerela adadzives savoro.”

4

O Boaz cinel avri la Rut _
1 O Boaz gela andre brana le foroskeri a

ode peske besSla. Akor odarik predzalas oda
murs, pal savo o Boaz lake vakerelas a sas leske
famelija. Ov leske phenda: “Av kade a beS tuke.”
Ov avla a besla peske.

2 Akor peske o Boaz kidna avri deSe foroskere
vodcendar a phenda lenge: “BeSen tumenge
kade tele.” A on peske beSle. 3 Avke o Boaz
phenda ole manuSeske andral e famelija: “Odi
Noemi, savi avla pale andral e Moabiko phuyv,
kamel te bikenel o kotor la malakero, so sas
le Elimelechoskeri. 4 Me mange phendom, hoj
tu pal ada majines te dZanel. VaSoda kalen
Svedken vic¢indom, hoj tuke te phenav, hoj te
cines odi mala. Te la kames te cinel, cin la, a
te na, ta phen mange. Me dZanav, hoj tut hin

eSebno (perso) pravos te cinel odi mala. Me som
pal tu.”

“Cinava!” phenda oda manus.

5 Ale o Boaz leske phenda: “Mek oda dZives,
sar cineha odi mala la Noematar, musSineha la
Moabcanka la Rut peske te lel romnake pal o
rom, savo lake mula, a musSineha mek te likerel
o nav pal lakero eSebno (perSo) rom. Sar tut
laha ela ¢havoro, o dedictvos pal lakero rom
musSinela te achel leske.”

6 Akor oda manu$ phenda: “Te hin oda avke,
me la nasti cinav prekal peste, bo na ela miStes
mire dedictvoha. Tuke phenav: Te kames, cin la
tul”

7 Varekana kerenas avke andro Izrael, sar
cinenas vaj Cerinenas maskar peste vareso, hoj
jekh mur$ chivelas tele e sandalka a delas
avreske. Oleha sikavenas, hoj pes dothode.

8 Avke oda manu$ phenda le Boaziske: “Cin
tuke la.” A chida tele e sandalka.

9 Sar ov ada kerda, o Boaz phenda ole
Svedkenge, save lidZanas o foros, the savore
manusenge: “AdadZives savore dikhlan, hoj
la Noematar cindom savoro, so sas le Elimele-
choskero, le Kiljonoskero the le Machlonoskero.
10 Kaleha mange ilom la Moabcanka la Rut, savi
sas e romni le Machlonoskeri, hoj te likerav o
nav the o dedictvos oleske, savo mula, a hoj pes
te na bisterel pre leskero nav andre kada foros.

Adadzives tumen san oleske savore Svedki!”
11 Androda o vodci the savore manusa andral o
foros phende: “Amen sam o Svedki. Mi del o RA]J,

hoj odi romni, savi dZala andre tiro kher, te el
ajsi sar e Rachel the e Leja, save dine le Izrael but

chaven! Te aves baro andre tiro kmenos Efrat!
Mi dZanel sako pal tiro nav andro Betlehem! 120

Chave, save tut o RAJ dela kala romnatar, mi en
sar o kmenos le Perecoskero, savo sas o ¢havo la
Tamarakero the le Judaskero.”

13 Avke peske o Boaz ila la Rut a oj achila
leskeri romni. Sar pes zgele, o RAJ dina, hoj
te achel khabni a ulila (narodzinda pes) lake
murSoro. 14 Akor o dZuvla phende la Noemake:
“Mi el barardo o RAJ, savo tut adadzZives dina
¢havores, savo tut dodikhela®! Mi del o RAJ, hoj
leskero nav pes furt te leperel andro Izrael. 15 Ov
tuke obdzidarela o jilo a likerela tut dzi ke tiro
phuripen. Anda les pro svetos tiri bori, savi tut
kamel. Oj tuke hini feder, sar te tut ulahas efta

chave!” o 5 o
16 E Noemi igen kamelas le ¢havores, ila les

pro vasta a bararelas les avri. 17 O dZuvla, save
beSenas pas e Noemi, dine le Chavores nav Obed
a phenenas: “La Noemake ulila murSoro.” O
Obed sas dad le Izajoske a o Izaj sas dad le
Davidoske.

Le Perecoskero rodokmernios

18 Kada hin le Perecoskero rodokmenos: O
Perec sas dad le Checronoske, 19 o Checron sas
dad le Ramoske, o Ram le Amminadaboske,
20 o0 Amminadab le NachSonoske, o NachsSon le
Salmonoske, 21 0 Salmon le Boaziske, o Boaz le
Obedoske, 22 0 Obed le Izajoske a o Izaj sas dad
le Davidoske.

*a14 E Hebrejiko ¢hib: o vikupitelis

